
Sualnak Chungin Damnak

Hell ah kal ding in aa tlak mi kan si lio ah kan caah
Thawngtha a um: Thihnak na ttih a herh lo. Pathian
nih kan herh cemmi damnak le a lam a kan ser piak.
John 3:16 nih a chim, “Cuticun Pathian nih vawlei hi
a dawt hringhran caah a Fapa ngeihchun te kha a
pek. Cucaah Amah a zummi paoh cu an thi lai lo,
zungzal nunnak an ngei lai.” Jesuh Khrih, a tlingmi,
Pathian Fapa, nih kan in ding mi sual dantatnak cu
a kan in piak cang! 1 Peter 2:24 ah cun, “Khrih nih a
pum hrimhrim in kan sualnak cu vailam tahnak ah
khan a kalpi i cucaah kan nih cu sualnak ah khan
kan thi cang i dinnak ah kan nung cang. A hma in
kan dam cang.”

Jesuh nih vailam cung a thih lai ah, “Aa lim cang.”
tiah a ti. Cu caan ah cun kan sualman leiba vialte
kha a kan pek piak dih cang. A thih in nithum hnu
ah thlan chungin thihnak tei in a tho than, sualnak
le hell cu tei an si. Thihnak in a thawhthannak nih
teitu a sinak a langhter i a tu ah Amah a fuhmi hna
caah an sual ngaihthiam awk ah le a dinnak
hrawmh awk ah le zungzal nunak pek awk timhcia
a si zungzal. A sungluai tuk!

Zeitindah kan sualnak chungin damnak le sual
ngaihthiamnak cu kan mah ta a si lai? Cucu a har lo.
Bible nih a chimmi zumhnak in cohlannak in a si.
Cucu kan tuahsernak in a si lo; Pathian laksawng
asi, kanmah minung tuah khawh mi a si lo i kan i
porhlawh pi khawh mi zong a si lo.
Hi tihin biakhiahnak cu a si: Nangmah pumpak in cu
khamhnak laksawng cu na hal a herh. Rom 10:13
ah cun, “Bawipa min a au mi paoh cu khamh an si
lai.” tiah fiang tein a kan chimh. Bawipa cu na auh
nak lai kan sawm ko. Amah lawnglawng na
khamhnak caah cun i bochan law zum ko. A au mi
paoh caah bia a kan kamh. A lakin pekmi
khamhnak laksawng cu naa lak lai maw? Nihin ah
Jesuh Khrih a zummi cu himnak an hmuh i Jesuh
Khrih thawngin thiam coter an si cang. Cun zungzal
nunnak vanram cu an inn a si cang. Zeitik hmanhah
thih tịh timi cu nang na caah a um ti lai lo.

Kan sualnak le Pathian bia kan ngaihlo ruang i
biaceihnak cu Rom 6:23 nih fiang tein a lang ter,
“Sualnak man cu thihnak a si.” Hi nih a chimmi cu
kan taksa thihnak lawng hi si loin zungzal Pathian
he i thennak tu kha a chim duhmi a si. Pathian cu a
dik bantukin a dikmi biaceihnak cu kan caah a
hman ve lai.

Bible Thiang nih a kan chimh, “Vawlei cung dihlak
bia a ceihtu Dingthlu lairel nih cun ding tein pei a
ceih lai cu.” (Gen. 18:25). Misual mi hna dantatnak
ca i thihnak a timi cu hell a si. Biathlam 21:8 nih cun,
“...lihchimmi vialte an umnak ding cu, mei le kat in a
alhmi mei tili, thih voihnihnak kha a si.” a ti. Pathian
Fapa Jesuh zong nih hell cu “zungzal mei” tiah a
chim. (Matthai 18:8).

Zeibantuk zawtnak hmanh hi hi vawlei cungah
tong ko hmanh usih law zungzal hell mei chung i
nganfah tuar dingmi minung hna he cun tahchun
ding a um rih lo. Hi coronavirus kan tịh mi cu a
zawtnak le thih kan ttih ruangah a si. Ahmanmi
biatak cu: sual ngaithiamnak na hmuh rih lo ahcun
a zei ti paoh in thih cu na tịh ko hnga. Hihi ahopaoh
caah biahalnak: Pathian bia ning tein atu ah hin thi
law, ai tlak ning tein khuaika dah na kal lai

Zawtnak rungrul, zawtnak a chuah tertu,
hmuhkhawh lomi rungrul hna - ttih nungmi vawlei
ah kan um hna. Cu zawtnak le thihnak a karhmi
ruangah cun thinphang balo in khua kan sa cang.
Kut ttawl a hau, leng chuah lo a hau i mi he zong i
naih ngamlo in a kan chiah. Cu kan tuah thawng
cun kan pum cu zawtnak in a kan khamh lai kan ti,
sihmanhsehlaw kan thlarau khamhnak caah tah?
Tuah u a kan ti mi kan tuahnak thawng cun
hnangamnak tling kan ngei lo, kan tịh i kan lau rih
ko. Hi bantuk caan ahhin kan herhmi cu a himnak
taktak a kan pe kho tu thil, bochan awk aa tlakmi
minung le hnangamnak a kan pe kho tu biatak hna
cu an si. Cucu Jesuh Khrih ah a um i amah cu
hnangam tertu a si.
Biahalnak ah a um ton ve mi cu “Zeitindah a luan
ciami kum 2000 lio i a rak nungmi nih atu lio kan
harnak ah hin hnangamnak a ka pek lai?” ti hi si.
Cucu hal awk aa tlak ngai mi a si. Jesus Khrih cu
Pathian a si i amah cu thihnak nih a tei lomi, a thih
in nithum hnu ah a tho thanmi a si i nihin zongah a
nung mi si. Van a kai lai ah a chimmi cu: “Dainak
kan chiahtak hna, keimah daihnak cu kan pek hna.
Vawlei nih an pek hna bantukin kan pe hna lo.
Lungrethei le vansang au in um hlah u, nan thin
zong phang hlah u” a ti. Cucu Pathian sinin a ra mi
a si. Jesus nih lam hnih in himnak pek a kan duh.
Pakhatnak ah atu lio i kan harnak caan ah hin
Amah kan auh tikah himnak pek a kan duh. Cu nak
a biapi deuh rih mi Amah cu ka khamhtu le ka
Bawipa ah a co hlangmi caah sual ngaithiamnak le
zungzal himnak a si.

Coronavirus (COVID-19) zawtnak nih hin kan
vawlei pi hi a hninh ko. Zawtnak a karhdan hi a
rang tuk i chikhat te ah minung a za le a thawng
in an zaw i an thi. A thi mi minung hi nikhat hnu
nikhat a kai lei a si peng. Cu nih a kan ruah ter mi
cu, zaw ve ning law? thi ning law? A fiang ko mi
cu hi zawtnak kan ngeih lo zongah nikhat khat cu
kan thi te ko hnga minung kan si bantuk in, cu
tikah ka thlarau khuaika a kal hnga? Van ah
maw, asi lo le Hell ah maw? Cucu atu kan nun lio
te ah hin biatak tein kan ruah i kan theih a hau mi
a si.

Kan sual ruangah Pathian nawlbuar ah kan i
cang i thihnak le zawtnak nih cun a kan zulh.
Adam cu Eden dum chung i a sualnak nihcun a
tefa a simi minung vialte cu Pathian ral ah a kan
can ter. Kan dihlak hi sual in hrinmi kan si. Rom
3:23 nih a kan ti mi cu, “Zeicatiah mi vialte cu kan
sual dih cio ko i Pathian sunparnak kha kan bau
dih cio ko.” Pathian cu a tlingmi a si. Kan sualnak
nih cun Pathian sunparnak cu a kan phak pi kho
ti lo. Tahchunnak ah Grand Canyon horkuang ah
khin dir i khat lei ralah kan per hna lai ti usih law
ahodah phan kho lai? Zeitluk hmanh per kho usih
law kan phan kho lai lo! Cu ve bantukin Pathian
lawmhter le a sin phak hi kan tuahsernak in kan i
zuam tuk ko hnga nain a tlinnak cu kan phanh
khawh lonak a si.

